ԱՄՓՈՓԱԹԵՐԹ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ «ՀԱՅԱՍՏԱՆԻ ՃԱՆԱՊԱՐՀԱՅԻՆ ԱՆՎՏԱՆԳՈՒԹՅԱՆ ԲԱՐԵԼԱՎՄԱՆ ԾՐԱԳԻՐ» ՀԱՐԵՎԱՆՈՒԹՅԱՆ ՆԵՐԴՐՈՒՄԱՅԻՆ ԳՈՐԾԻՔԻ ՆԵՐԴՐՈՒՄԱՅԻՆ ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ՝ 2022 ԹՎԱԿԱՆԻ ԴԵԿՏԵՄԲԵՐԻ 29-ԻՆ ԵՎ 2023 ԹՎԱԿԱՆԻ ՄԱՐՏԻ 3-ԻՆ ՍՏՈՐԱԳՐՎԱԾ ԹԻՎ 1 ՓՈՓՈԽՈՒԹՅԱՆ ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ»

 ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	15.03.2023թ.

	
	№1111/13084-23

	Հայաստանի Հանրապետության և Եվրոպական ներդրումային բանկի միջև «Հայաստանի ճանապարհային անվտանգության բարելավման ծրագիր» հարևանության ներդրումային գործիքի ներդրումային դրամաշնորհային համաձայնագրի թիվ 1 փոփոխության համաձայնագիրը (այսուհետ՝ փոփոխության համաձայնագիր) ստորագրվել է 2022 թվականի դեկտեմբերի 29-ին և 2023 թվականի մարտի 3-ին:

Ծրագրի նպատակն է բարելավել Հայաստանի ճանապարհային անվտանգությունը՝ տեխնիկական աջակցություն տրամադրելով տարածաշրջանային, հանրապետական, միջպետական նշանակության ճանապարհներին, համապատասխանեցնել ճանապարհաշինական ստանդարտները ԵՄ ճանապարհային անվտանգության կանոններին և միջազգային լավագույն փորձին, բարձրացնել ճանապարհային անվտանգության տեղեկացվածության մակարդակը:

Ծրագրի ընդհանուր արժեքը կազմում է 22.910.000 եվրո:

Փոփոխության համաձայնագրով նախատեսվում է երկարաձգել ծրագրի իրականացման վերջնաժամկետը մինչև 2023 թվականի դեկտեմբերի 21-ը:

Փոփոխության համաձայնագրի ուժի մեջ մտնելու օր է համարվում այն ամսաթիվը, երբ բանկը հաստատում է դրամաշնորհի շահառուին, որ ստացել է՝ իր համար բավարար ձևով և բովանդակությամբ, համաձայնագրի 1-ին հոդվածի 1.1 կետով սահմանված փաստաթղթերը:

Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ Հայաստանի Հանրապետության և Եվրոպական ներդրումային բանկի միջև «Հայաստանի ճանապարհային անվտանգության բարելավման ծրագիր» հարևանության ներդրումային գործիքի ներդրումային դրամաշնորհային համաձայնագրի թիվ 1 փոփոխության համաձայնագրի վավերացումը կամ հաստատումը նպատակահարմար է։
	Ընդունվել է ի գիտություն:

	2. Արդարադատության նախարարություն
	15.03.2023թ.

	
	№ /14.2/12862-2023

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման:  
	Ընդունվել է ի գիտություն:

	3. Ֆինանսների նախարարություն
	20.03.2023թ.

	
	№01/5-2/5279-2023

	Հայաստանի Հանրապետության և Եվրոպական ներդրումային բանկի միջև «Հայաստանի ճանապարհային անվտանգության բարելավման ծրագիր» հարևանության ներդրումային գործիքի ներդրումային դրամաշնորհային համաձայնագրի՝ 2022 թվականի դեկտեմբերի 29-ին և 2023 թվականի մարտի 3-ին ստորագրված թիվ 1 փոփոխության համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	4. Տարածքային կառավարման և ենթակառուցվածքների նախարարություն
	15.03.2023թ.

	
	№ԳՍ/34/7489-2023

	«Հայաստանի Հանրապետության ու Եվրոպական ներդրումային բանկի միջև «Հայաստանի ճանապարհային անվտանգության բարելավման ծրագիր» հարևանության ներդրումային գործիքի ներդրումային դրամաշնորհային համաձայնագրի թիվ 1 փոփոխության համաձայնագրի ստորագրման առաջարկությանը հավանություն տալու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն:


 
